
				এই পাতাটির মুদ্রণ সংশোধন করা প্রয়োজন। 
শান্তিনিকেতন ৭ জুলাই, ১৯৩৮
চিত্রকরের বিশ্বভুবনখানি— ।
এই কথাটাই নিলেম মনে মানি ।
অঁাকড়ে ধরার জিনিস এ নয়, ।
দেখার জিনিস এটা !
কালের পরে যায় চলে কাল,
হয় না কভু হারা ছবির বাহন চলাফেরার ধারা । দুবেলা সেই এ সংসারের
চলতি ছবি দেখা, এই নিয়ে রই যাওয়া-আসার
ইস্টেশনে একা ।
এক তুলি ছবিখানা একে দেয়, আর তুলি কালি তাহে মেখে দেয় আসে কারা এক দিক হতে ঐ, ভাসে কারা বিপরীত স্রোতে ঐ ।
জবাবদিহি
কবি হয়ে দোল-উৎসবে
কোন লাজে কালো সাজে আসি, এ নিয়ে রসিকা তোরা সবে
করেছিলি খুব হাসাহাসি । চৈত্রের দোল-প্রাঙ্গণে
আমার জবাবদিহি চাই এ দাবি তোদের ছিল মনে,
কাজ ফেলে আসিয়াছি তাই।

